
“ILK QADAM” DAVLAT O‘QUV DASTURI ASOSIDA FAOLIYAT MARKAZLARIDA 

MAKTABGACHA YOSHDAGI BOLALARNING TA’LIM TARBIYA JARAYONINI 

TASHKIL ETISH METODIKASI 

 

Jamolova Shoyira 

BuxDU talabasi 

 

Annotatsiya: Maktabgacha yoshdagi bolalarni tarbiyalashda “Ilk qadam” davlat 

o‘quv dasturi asosida rivojlanish markazlarini tashkil etish, bolada rivojlanish sohalari 

kompetensiyalari asosida faoliyatni tanlash imkonini beradi. Bolada qiziqish uyg‘otish va 

mustaqil izlanish hissi  rivojlanish markazlarida faoliyat jarayonini to‘g‘ri tashkil 

etishning asosiy sharti bo‘lib xizmat qiladi. 

Аннотация: Создание центров развития на базе государственной учебной 

программы «Илк кадам» в обучении дошкольников позволяет ребенку выбирать 

виды деятельности исходя из компетенций направлений развития. Пробуждение 

у ребенка интереса и чувства самостоятельного исследования служат главным 

условием правильной организации процесса деятельности в центрах развития 

Annotation: The establishment of development centers on the basis of the "Ilk 

Cadam" state curriculum in the education of children of preschool age allows children to 

choose activities based on the competences of the areas of development. Arousing the 

child's interest and the feeling of independent research is the main condition for the 

proper organization of the activity process in the development centers. 

 

Maktabgacha ta'lim jadal rivojlanayotgan ta'lim sohasi bo‘lib, u butun dunyo va 

mamlakatimizdagi ta'lim sohasi mutaxassislari va tadqiqotchilarining diqqat 

markazida bo‘lib kelmoqda. Hozirgi kunda O‘zbekistonda maktabgacha ta’lim tizimini 

tubdan isloh qilish ishlari amalga oshirilmoqda. О‘zbеkistоn Rеspublikаsi 

Prеzidеntining 2019-yil 29-аprеldаgi PF-5712-sоn Fаrmоni аsоsidа qаbul qilingаn 

“О‘zbеkistоn Rеspublikаsi Xаlq tа’limi tizimini 2030-yilgаchа rivоjlаntirish 

kоnsеpsiyаsi“ аsоsidа bir qаtоr rеjа vа lоyihаlаr ishlаb chiqildi. Maktabgacha yoshdagi 

bolalarning ta’limiga konsepsiyaga asoslangan holda yondashuvi, bolaning o’sib 

borayotgan shaxsiyatini hayotga tayyorlashni,unda axloqiy me’yorlar va qadriyatlarni 

rivojlantirish bilan bog’liq hayotiy muammolarni hal qilishda zarur faoliyat uslublarini 

shakllantirish boshqa odamlar bilan muloqot qilish o’zining “Men” timsolini 

shakllantirishni nazarda tutadi. Boshlang’ich muhim kompetensiyalar faoliyat turi va 

xatti-harakat sub’ekti sifatida bolaning yaxlid rivojlanishini talab qiladi. 

Maktabgacha 6-7 yoshli bolaning umumiy muhim kompetensiyalari: 

Bilish kompetensiyasi- atrofdagi olamni ongli his qilish va olingan bilim va 

ko’nikmalarni, qadriyatlar asosida ta’lim va amaliy muammolarni hal qilish uchun 

foydalanish. 

Kommunikativ kompetensiya- muloqot vositalarini turli xil vaziyatlarda ishlata 

bilish. 

Ijtimoiy kompetensiya- hayot sharoitida kelishilgan qoidalarga va axloq 

qoidalariga rioya etgan holda kattalar va tengdoshlar bilan o’zini tuta bilish. 

O’yin kompetensiyasi- o’yin jarayonida va uni tashkil qilishda bolaning tajriba, 

bilim va ko’nikmalarini ijodiy qo’llash. 

Bolalar o‘rganishga bo‘lgan qiziqishlarini davom ettirishlari, o‘rganishdan 

zavqlanishlari va o‘rganganlarini baham ko‘rishlari, kashfiyotlarini boshqalar bilan 

bo‘lishishlari mumkin. Maktabagacha ta’lim tashkilotlarida tarbiyalanayotgan bolalar  

o‘z  qobiliyatlarini umumiy kompetensiyalar asosida yaratilgan rivojlanish sohasi 

kompetensiyalari bilan sayqallab, shakllantirishlari mumkin. 

Bola taraqqiyoti sohasining kompetensiyalari: 

Jismoniy rivojlanish va sog’lom turmush tarzini shakllantirish. 

Ijtimoiy va hissiy rivojlanish. 

Nutq, muloqot, o’qish va yozish ko’nikmalarini shakllantirish. 

Bilish jarayonlarini rivojlanishi. 

Ijodiy rivojlanish. 

Rivojlanish sohalari bo‘yicha kompetensiyalarni o‘zaro bog‘liq holda 

takomillashtirish bolaning har tomonlama rivojlanishini ta'minlash, shuningdek, uning 

maktab ta'limi bo‘lgan keyingi bosqichiga muammosiz o‘tishi va unga tayyor bo‘lishi, 

boshlang‘ich ta'limda kompetensiyalarni shakllantirishi uchun zarurdir. O‘zbekiston 

Respublikasi Prezidenti va “Maktabgacha va boshlang‘ich ta’lim” vazirligining 

maktabgacha ta’lim tizimini yanada rivojlantirish to‘g‘risidagi qarorlariga muvofiq 

maktabgacha ta’lim tashkiloti guruhlarida beshta markaz tashkil etilgan. Bolalar hafta 

mobaynida oladigan bilim va ko‘nikmalarini har tomonlama mukammal va mustaqil 

egallay olishlari mumkin. Har bir yosh guruh xonasida: 

Qurish-yasash va konstruksiyalash markazi; 

Syujetli-rolli o‘yinlar markazi; 

Til va nutq markazi; 

Fan va tabiat markazi; 

San’at markazi tashkil etilgan bo‘lishi lozim. Ushbu markazlar tarbiyalanuvchilar 

uchun muhim o‘rin kasb etadi, chunki bola markazda erkin faoliyat olib boradi. Bu esa 

bolalarni nutqini, erkin fikrlashini, jismoniy va ijtimoiy bilish kompetensiyalarini 

rivojlantiradi. Markazlarda bolalar bilan o‘yin orqali ishlash ularni zeriktirmaydi va 

qiziqishini yanada kuchaytiradi. Masalan: “San’at markazi bolajonlarning eng sevimli 

markazi hisoblanib, unda rasmlar chizib, raskraskalar bo‘yashadi, aplikatsiya ishini, 

plastelindan o‘zlari xoxlagan narsalarni yasab, ijodiy faoliyat olib borishadi.  Markazda 

“Non” haqidagi mashg‘ulotimiz                                                                                                                                                                                                                                                                                                                                               

uchun kerakli jihozlarni tayyorlash va non rasmini chizish kerak bo‘lsa, tarbiyachi 

faqatgina:”bolajonlar barchamiz non rasmini chizamiz va qani kim o‘z rasmida qanday 

nonni aks ettiradi?”- deydi. Bolalar esa: kimdir chiroyli nonni, kimdir sedanali nonni, 

yana kimdir uyda onasi yopgan nonni rasmini chizishga harakat qiladi. Bu orqali 

bolada erkin fikrlash va tasavvur doirasi kengaytirish mumkin. 

Xulosa o‘rnida shuni ta’kidlash joizki: bola misoli nihol uni qay yo‘sinda 

rivojlantirish ota-ona va pedagog tarbiyachiga bo‘g‘liq. Bugungi kunda yaratib 

berilayotgan shart-sharoitlardan oqilona foydalanib bolaga beriladigan ko‘nikmalarni 

rivojlanish sohasi kompetensiyalari asosida mashg‘ulotlarning ta’limiy, tarbiyaviy va 

rivojlantiruvchi maqsadlarini hisobga olgan holatda rivojlanish markazlarida tashkil 

etish maktabgacha ta’lim tarbiyalanuvchilarining maktab ta’limiga tayyorgarlik 

ko‘rishida va komil shaxs sifatida shakllanishida poydevor bo‘lib xizmat qiladi. 

